
1933 ий 1 февраль годсек лектеш

6-16 октябрьыште  
«Ямде лий» газетлан 

шулдырак ак – 504 
теҥгеат 66 ыр – дене 

подпискым ышташ лиеш. 
Индекс – 

Пӧлекым 
модын налнет? Туге- 

же лотерей модышыш 
ушно: газетлан подпис- 
кым ыште да квитанций- 

жым редакцийышке 

Редакций гоч под- 
пискым ышташ йӧн уло. 

Ак – 200 теҥге. 
Тидлан  

редакцийыш

ӰӰшанле эҥертыш да йолташшанле эҥертыш да йолташ

Оля Майкован фотожо.

Калыкыште туныктышым ава дене таҥастарат. Вет 
тудо школыш толшо йочам лишыл еҥ семынак арала, 
тудын верч мутым куча да, йӧратен, шыматен, улан 
туныкта. У Торъял округ Токтарсола тӱҥ школышто 
икымше гана парт коклашке шичше шым 
ӱдыр-рвезылан Дарья  Ивановна  Быкова 
(снимкыште) – лач тыгай еҥ. 3

Ре
кл

ам
е.

Ре
кл

ам
е.

5 октябрь – 
Туныктышын 

кечыже.

йыҥгыртыман.П4696. колто.  



РОССИЙЫСЕРОССИЙЫСЕ
УВЕР

МАРИЙ ЭЛЫСЕМАРИЙ ЭЛЫСЕ
УВЕРУВЕР

Театр кружоклаште 
мастарлыкым погышо 

ӱдыр-рвезе-влаклан артист 
койышыштым ончыкташ 

«Школьная классика» 
всероссийский проект келшен 

толеш. Тӱрыс увер –  
projects.pervye.ru сайтыште.

1-11-ше класслаште 
тунемше-влак «Сокровища 

русского языка» всероссийский 
акцийыш тӱрлӧ таҥас почеш 

ушнен кертыт.  Йодмашым 
культурадляшкольников.рф 

порталыште 15 октябрь марте 
колтыман. 

«Самые добрые, самые 
лучшие!» всероссийский йоча 

усталык конкурс 6 октябрь 
марте шуйна. Тушко ушнаш 
манын, туныктышылан але 

воспитательлан сӱретым 
сӱретлыман але поделкым 

ямдылыман. Кумданрак  
s-ba.ru сайтыште лудса. 

 
Шукерте огыл Йошкар-

Олаште Юнармий  
пӧртым почыныт. Ты паша 

«Регион для молодых» федерал 
конкурсышто сеҥымылан кӧра 

ышталтын.  Россий мучко  
502 тыгай оралте уло. 

С.Г.Чавайн лӱмеш Калыкле 
книгагудышто «Книжный 

октябрь» II сылнымут фестиваль 
эртаралтеш. Организатор-влак 

йоча да кугыеҥ-шамычлан 
тӱвыргӧ программым 

ямдыленыт. Кумда увер –  
nbmariel.ru сайтыште. 

9-29 сентябрьыште 
«Орлёнок» всероссийский йоча 

рӱдерыште «Президентские 
состязания» российысе 

таҥасымаш эртаралтын. 
Тушко Знаменский школын 

тунемшыже-влак ушненыт да 
усталык конкурсышто кумшо 

верым сеҥен налыныт.

Пайремда дене!Пайремда дене!

Шарнымашыш – изи надырШарнымашыш – изи надыр

Кажне кечын, сумкам 
сакалтен, школышко 
вашкем. Тунемме пагыт 
эн куанле. Мемнам пага-
лыме туныктышо-влак 
йоҥгыдо полатыште 
вашлийыт. Туныктышо! 
Ты шомакыште йочам 
мыняр йӧратымаш, тудын 
верч тургыжланымаш! 
Кокымшо ава изи ньогам 
шке падырашыже семын 
шулдыржо йымаке налеш.  Кел-
ге шинчымашым пуаш манын, 
йӱдшӧ-кечыже тырша. Туныкты-
шо икымше класс гыч пытартыш 
йыҥгыр марте – йоча пелен. 

Чыла туныктышо-влакым пай-
ремышт дене шокшын саламлем. 
Пеҥгыде тазалыкым, чытышым, 
пашаште кугу лектышым тыла-

нем. Кажне кече тек куа-
ным веле конда. 

Юлия ЯГОДАРОВА.
Советский, Кельмаксола.

🌸🌸🌸
Елизавета Алексан-

дровна – мыйын йӧра-
тыме туныктышем. Тудо 
Коркатово лицейыште 
физкультурым туныкта. 
Туныктышын тыршымыж-
лан кӧра ме писын куржта-

лаш, пионербол дене модаш, ече 
дене чын кошташ, ияш тунемына. 
Тудо мемнам тӱрлӧ таҥасымашке 
уша. Елизавета Александровнан 
урокышкыжо икшыве-влак  куанен 
коштыт. Пагалыме туныктышем 
пайрем дене саламлем!

Дарья ПЕТРОВА.
Морко район.  

Кеҥеж канышем ятыр жап шар-
наш тӱҥалам. Мый, 10-шо клас-
сыште тунемше Анна Сидорова да 
математикым туныктышо Галина 
Алексеевна Лихачёва 3-14 июль- 
ышто «Совесть памяти» кычалше 
отряд (снимкыште) дене пырля Ле-
нинград кундемыште кумдан чапла-
ныше Невский пятачокышто лийын-
на. Тиде отрядым Римма Сергеевна 
Троицкая ден Чулпан Нуретдиновна 
Гимадеева вуйлатат. «Совесть па- 
мяти» отрядым 2014 ийыште Татар-
стан Республикысе Верхнеуслон-
ский школ пелен чумырымо. 

Кок арня жапыште чодыраште па-
латке лагерьыште иленна. Ты кунде-
мыште Кугу Ачамланде сар годым 

тале кредалмаш лийын. Окоплам 
кӱнченна, кычалме пашам эртарен-
на. Противогазым, каскым, пулям, 
гранатым, мине-влакым да молы-
мат муынна. Кычалме паша деч пос- 
на мыланна тӱвыра программым 
ямдыленыт. «Прорыв» музей-пано-
рамыш, Шлиссельбургышто верла-
ныше Орешек орыш экскурсий дене 
миенна, пуш дене ийын коштынна. 

Экспедиций чылалан келшен. 
Мый шуко йолташым муынам, кы-
зыт кылым кучена. Тӱҥжӧ – ге-
рой-влакын лӱмыштым арален ко-
дымашке изи надырым пыштенна. 

Магдалина БАТАЕВА.
Звенигово, Чакмарий.

Фотом еш архив гыч налме.

ӰӰшанле эҥертыш да йолташшанле эҥертыш да йолташ

КугешнемКугешнем

Тӱҥалтышыже –
1-ше лаштыкыште.

У Торъял округ Токтарсола тӱҥ 
школышто – 54 тунемше. 15 чол-
га, виян туныктышо келге шин-
чымашым пуа. Нунын радамыш-
ке тений кум самырык еҥ ушнен. 
Тӱҥалтыш класслам вуйлаташ да 
англичан йылмым туныкташ тукым 
ака-шӱжар Дарья Ивановна ден 
Кристина Владимировна Быкова-
мытлан, йоча-влакым спорт деке 
шӱмаҥдаш Сергей Сергеевич Глуш-
ковлан ӱшаненыт.

– Тыште кугу опытан  педа-
гог-влак пашам ыштат. Нуно ой-
каҥаш дене полшат, кӱлеш книгам 
налаш темлат. Мыланна, самырык 
туныктышо-шамычлан, настав-
никым ойыреныт. Мый  3-шо клас-
сын вуйлатышыже,  поро да чолга 
ӱдырамаш Майя Михайловна Пе-
туховалан эҥертем. Тудым ончен 
умылем: туныктышо-влак нигунам 
огыт шоҥгем, йоча пелен йоча гаяк 
койын моштат. Профессий чонем-
лан лишыл. Ӱдыр-рвезе-влакат 

мыйым кече еда улан туныктат, – 
ойла Д.И.Быкова. 

Школым олмыктымо
«Молодёжь и дети» нацпроект да 

«Единая Россия» партийын калык 
программыжлан кӧра Токтарсола 
школым тений капитально олмык- 
теныт. Школ ончык асфальтым ша-
раш да печым печаш район админи-
страций полшен. Тидын дене школ 
директор Галина Валерьевна Садо-
вина палдарыш.

– Школ оралте кӧргым уэмденыт. 
Кӱварым, пырдыжым, туврашым 
олмыктеныт. Чыла сантехникым, 
окнам вашталтеныт. У мебельым 
пуэныт. Икманаш, тунемаш, шин-
чымашым пуаш сай йӧным ыште- 
ныт, – ешарыш директорын тунык-
тымо да воспитаний паша шотышто 
алмаштышыже Людмила Ивановна 
Полякова. 

Уста йочам куштат
Токтарсола школышто Э.Н.Сапа-

ев лӱмеш У Торъял йоча усталык 

школын филиалже верланен. Туш-
ко семӱзгар дене шокташ, сӱрет-
лаш тунемаш да хоровой пӧлкаште 
мастарлыкым вияҥдаш кумылан 
икшыве-влак коштыт. Школ пе-
лен «Висвис» ден «Весёлые нотки» 
мурышо ансамбль-шамыч улыт. 
12 кружок пашам ышта. Икшы-
ве-влакым заметкым возаш тунык- 
таш, медиа тӱня дене палдараш 
манын, тений «Юнкор» кружокым 
почыныт. Тудым  Дарья Иванов-
на вӱдаш тӱҥалын. Ты поро шо-
нымаш дене келшен, «Ямде лий» 
ден «Кугарня» газетлаште пашам 
ыштыше-влак школыш унала ми-
енна.  Вашлиймаш пайдалын эртен. 
Тунемше-шамычым газет паша 
дене палдаренна. Модмаште ойыр- 
темалтше  ӱдыр-рвезе-шамычлан 
пӧлекым кучыктенна. 

«Юнкор» кружокыш коштшо 
икшыве-влаклан чолгалыкым ты-
ланена, перада пӱсӧ лийже. Паша-
дам «Ямде лий» газетыште уло ку-
мылын вучена. 

Оля МАЙКОВА.
Авторын фотожо.

Мый Солнечный кыдалаш шко-
лышто кокымшо классыште туне-
мам. Туныктышем – Ирина Бори-
совна Сидорова (снимкыште). Тудо 
шукерте огыл всероссийский кон-
курс гыч пӧртылын. Шочмо йыл-
мым туныктышо-влак коклаште 
мастарлыкшым терген. Туныкты-
шем  дене  кугешнем  да  чот пагалем! 

Оля ЯМБАРШЕВА.
Советский, Солнечный.

Фотом школ архив гыч налме. 

  Вашлиймаш годым.Вашлиймаш годым.

Пашажым йӧратаПашажым йӧрата
Туныктышо. Тиде мутым колмек, 

шинча ончылнем вигак авамым ужам. 
Тудо школышто руш йылме ден лите-
ратурым туныкта. Алеся Валериевна 
пашам йӧрата, поро лияш кумылаҥда, 
келге шинчымашым пуа, йоча-влакым 
пагала. Мыйымат тӱрлӧ конкурсышко 
ушнаш тарата: ум палаш, оҥай матери-
алым кычалаш полша.

Авамым Туныктышын кечыж дене са-
ламлем, пашаже лектышан лийже.

Вика  ИВАНОВА.
Морко, Коркатово. 

ВучыдымоВучыдымо  
вашлиймашвашлиймаш

Родо-тукым дек унала мийымем 
годым бассейныштышт ала-мо 
ужарге койылалтмым ужым. Эн 
ончыч шудо пырче манын шонал-
тышым, вара шудышырчыкым 
ушештарыш. Туп дене кия ыле. Лук-
на – богомол улмаш (снимкыште). 
Ӱстембаке пыштышна. Капше нӧрен, 
икмыняр жап тарваныде шинчыш. 
Вара иже нӧлталалте. Ме тудлан 
шыҥам кучен пуышна. Нер йымак-
ше пыштышна – ок коч. Ала ок уж 
манын шонен, кужу шудо пырче 
дене шыҥам тарватылна, садак ыш 
авызле. Ӱстембалне ятыр жап кош- 
то, олма ӱмбалне шинчылте. Ик-
мыняр жап гыч тергышна, но ышна 
верешт: ала чоҥештен каен, ала кам-
возын. Туге гынат тыгай вашлиймаш 
мыланем моткоч шергын чучо. 

Алина СУББОТИНА.
2-шо номеран Морко школ.

Авторын фотожо.

Ковыштала койшо поҥгоКовыштала койшо поҥго
Ме пӱртӱсым шымлаш, ончен кош- 

таш да поҥгым погаш пеш йӧра-
тена. Шийсола ял дек кайымаште 
Ширлан ер дек кошташ келша. 
Авам самырыкше годым ты корно 
дене мӧҥгышкыжӧ, Пекоза ялыш, 
коштын. Корно воктене кок ер вер-
ланен: Изи Ширлан ден Кугу Шир-
лан. Ик кечын коштшыла, кугу кож 
йымалне ош моклакам ужна. Шо-
гална – кудыр-кудыр поҥго (сним-
кыште). Телефон дене войзышна.   
Ончена – эше уло, кок кугу моклака. 

Мӧҥгӧ толмеке, интернетыште кы-
чална. «Гриб-баран» але «грибная 
капуста» лектеш. Фотом шанче па-
шаеҥлан колтышна. Тудо «грибная 
капуста», «спарассис курчавый» 
манын серыш. Кушто да мыняр му-
мына нерген йодо. Шекланымылан-
на мокталтыш. Пӱртӱс лоҥгаште 
коштын, шуко оҥайым муаш лиеш. 
Тӱткырак веле лийман!

Марина СТЕПАНОВА.
Волжский, Упшер.

Фотом еш архив гыч налме.

Софья ЯРАНДАЕВАН сӱретше. Волжский, Сотнур.

Шочмо ялыште капка ончылы-
со куэ йочам годымак укшлажым 
кумдан шарен кушкеш ыле. Кы- 
зытат тудын тӱжвал тӱсшӧ 
вашталтын огыл: тыгаяк патыр, 
мотор, кечан годым ӱмылешы-
же ятыр еҥым ончычсо семынак 
шылта. Ош «йолан» ты кушкы- 
лым  кунам  шынденыт гын?

Тыгай сынан йодыш Н.Д.Хо-
рошаев лӱмеш Медведево 
гимназийыште тунемше Тимур 
Мусинымат (снимкыште) тур-
гыжландарен. Рвезе илыме вер-
же воктене кушшо пистым, куэм, 
ваштарым да икмыняр вес пу-
шеҥгым шымлен да мыняр ияш 
улмыштым рашемден.  Тидым 
теве кузе ышташ лиеш:
🌳 кугурак-влак деч йодман. 

Ала нуно шындымаште лийы-
ныт. Тошто фотографий-ша-
мычым ончыман.
🌳 Самырык пушеҥгын шӱмжӧ 

вичкыж, ару. Жап эртыме семын 
шемалга да шелышталтеш.
🌳 Кушкылын кӱжгытшым 

1,3-1,5 метр кӱкшытыштӧ ви-

сыман. Пушеҥге идалык мучко 
2-2,5 сантиметрлан кӱжгемеш. 
Пич чодыраште – 1-1,5 сан- 
тиметрлан.  
🌳 Пӱчмеке, пундышысо оҥ-

го-влакым шотлыман. Тудым 
эскерен, эртыкын могай лий-
мыжым шымлыше наукым  ден-
дрохронологий маныт. 
🌳 Пресслерын буржо полшен 

кертеш. Специалист-влак ты ар-
верым пушеҥгыш пӱтырат да 
изи ужашым пӱчкын луктыт. Пу-
шеҥгым кугун сусыртыде, оҥ-
го-шамычым шотлаш йӧнан. 
🌳 Иман пушеҥгылаште 

укш-влакын ик вер гыч кушмо 
ужашын чотшым шотлыман. 
Чын вашмут деке лишке лияш 
манын, пӱнчылан кумытым еша-
рыман, кожлан – нылытым. 

Озымлан кугу пушеҥгыш са-
вырнаш ятыр жап кӱлеш. Садлан 
кушкылым ида тодышт. Пӱртӱ-
сым аралыза.

Оля МАЙКОВА.
Фотом еш архив гыч налме. 

Пушеҥгын ийготшым Пушеҥгын ийготшым 
кузе рашемдаш?кузе рашемдаш?

Палаш оҥай 
✏ 2015 ийыште йо-

лын коштмо кече все-
российский пайрем 
радамыш пурталтын. Тудым ок-
тябрьын икымше каныш кечышты-
же пайремлат. Тений ты пайрем 
лӱмеш Йошкар-Оласе Марий пар-
кыште 3 октябрьыште йолын кошт-
мо фестиваль эртаралтеш. 
✏ Ошкылмо годым айдемын  

56 процент чогашылже пашам 
ышта. Скандинав коштмаште  –   
90 процент.
✏ Айдемылан ик километрым эр-

таш 1205 наре ошкылым ыштыман.
✏ 1866 ийыште Английыште спорт 

коштмаш дене таҥасымаш икымше 
гана лийын. Сеҥыше 11 километрым 
1 шагат да 28 секундышто эртен.

!!

Модыш гыч – спортышМодыш гыч – спортыш
Палыме лийза, тиде Парань-

га район Усола школышто 6-шо 
классыште тунемше Злата Ан-
дышева (снимкыште). 12 ияш 
гынат, тудын вий-куатше пӱтынь 
командым ончыко наҥгаяш сита. 
Спортлан ятыр жапым ойыра, 
чыла «визытанлан» тунемеш, 
эше сайын сӱретла. Кузе чыла 
шукта? Спорт кумылжым мо 
дене савыра? Нине да моло йо-
дышлан вашмутым мучаш марте 
лудмеке пален налыда.

Злата капкылжым изинек шу-
ара. Эн ончыч тӱрлӧ модыш 
дене модмаште чолгалыкшым  
ончыктен. Вара спорт секций-
лашке возалтын, тренировкыш 
кошташ тӱҥалын. Кызыт волей-
бол дене модеш, спорт ориен-
тирований ден спорт туризм- 
лан  шӱман.

– Спортын кажне видше шке 
семынже оҥай да ойыртемалт- 
ше. Волейболышто, рушла ка-
ласаш гын, писе реакций кӱлеш. 
Тыгак команде дене модын мош- 
тыман. Спорт ориентировани- 
йыште картым писын лудман да 
чын корным ойырыман. Тыгодым 
нойымо нерген шоныман огыл. 
А спорт туризмыште кугу чытыш 
кӱлеш. Кандырам тӱрлӧ семын 
моштен кылдыман. Кужу дис-

танцийыште вӱд, корем гоч вон-
чыман, тыгодым тӱшкан моштен 
пашам ыштыман, – ойла ӱдыр.

Злата вийжым тӱрлӧ таҥа-
сымаште терга. Сеҥымашыжат 
ятыр! Спорт ориентирований 
дене Марий Эл Республикын 
первенствыштыже «кросс-клас-
сика» дисциплине дене икмы-
няр гана икымше, тыгак кумшо 
верлам сеҥен налын. «Кубок 
Богдановых» спорт ориентиро-
ваний дене таҥасымаште кумшо 
лийын. Ече дене спорт ориен-
тирований дене Параньга райо-
нын телымсе лично-командный 
первенствыштыже иктаҥаш 
ӱдыр-шамыч коклаште чыла-
ныштым ончылтен. Спорт туризм 
дене Параньга районын первенс- 
твыштыже «дистанция – пеше-

ходная» дисциплине дене кумшо 
лийын. Тидлан тренерже-влак 
М.А.Богданов ден Ф.Ф.Сунага-
товлан таушта.

– Ончыкылык илышемым 
спорт дене кылдем мо, ом пале. 
Но спортын пайдаже ятыр: ко- 
йыш-шоктышым вияҥдаш пол-
ша. Ончыко лӱдде каяш, изи 
сеҥымашланат куанен мошташ 
туныкта. Мыйын шонымаште, 
чын спортсмен пашам йӧратыше, 
кеч-могай сомыллан ямде, вес 
еҥым пагалыше лийшаш. Тудо 
тале спортсмен деч шукылан ту-
немшаш. Сеҥалтмеке, кумылжо 
волышаш огыл. Кечым шот дене 
радамлен, чыла вере шукты- 
шаш, – ойла Злата.

Христина АЛЕКСАНДРОВА.
Фотом еш архив гыч налме.

Тыршаш  Тыршаш  
тӱҥаламтӱҥалам

«Нацийын крос-
сшо» таҥасы-

машын районысо 
йыжыҥже Мор-

кышто шукерте 
огыл эртаралтын. 

Тушко шукын уш-
неныт, Арын школ 

гыч икмынярын лийынна. Кече 
мотор шоген. Леве мардеж 
куржталше-влаклан вийым еша-
рен. Мый финишыш нылымше 
пуренам. Тыге гынат, ом ӧпкеле. 
Умбакыже тыршаш, трениров-
кышто кыртмен пашам ышташ 
тӱҥалам.

Ярослава СЕМЁНОВА.
Морко, Арын.

Клеткылаште мом 
ончыктымо, палыза.  
Нунын чотыштым  

рашемдыза . 

Мӧҥгӧ  пӧртыл!

Школ гыч пӧртылын, ныл йолан 
йӧратыме йолташым ниялтыме-
ке, чонлан куштылгын чучеш.  
Но коклан тудо йомын кертеш. 
Тыгодым мом ыштыман? Кузе 
тудым шочмо суртыш пӧртыл-
тыман? Нине йодыш-шамычлан 
«Маленькие друзья с большим 
сердцем» поро кумылым ончык- 
тымо фондышто йомшо мӧҥ-
гысӧ янлыкын базыжым вӱдышӧ 
Елена Львовна Беляева (сним-
кыште) вашешта. 

– Могай амаллан кӧра пий, пы-
рыс ӧрдыжкӧ лӱдын кудалыт?

– Олаште гын пийым вӱден  
коштмо шӱштӧ деч посна кол-
тымеке, тыгай азап лиеда. Ма-
шина мӱгырымӧ, кӱдырчӧ кӱдыр-
тымӧ, салют йӱк пийым лӱдыкта, 
тудо вашкерак иктаж верыш шы-
лаш тырша. Чот лӱдшӧ пийым 
шӱштӧ дене кучен от сеҥе – ти-
дыже эн шучко. Тудо иктаж вере 
пижын пикталт кертеш. 

Ялыште пийым шкетшым лук-
тын колтат. Тыгодым тудо тӱр-
лӧ лӱдыкшӧ дене вашлиялтеш: 
осал але черле пий, пий кӱтӱ, ир 
янлык дене. Чӱчкыдын айдеме 
нунылан эҥгекым конда: тоя 
дене пера, чумалеш але аяр коч-
кышым пукша. Южо оза пийжым 
нерлык дене луктын колта, тыге 
ыштыман огыл! 

Пырыс илыме кумдыкым шым-
лаш кайымыж дене чӱчкыдын 
йомеш. Тудым пий але иктаж ир 
янлык сурт деч торашке поктен 
наҥгаен кертеш. Олаште эн чӱч-
кыдын вашлиялтше амал – окна 
гыч лектын вочмаш. 

– Ныл йолан йолташ йоммеке, 
мом ыштыман?

– Ида юватыл. 
Йоммеке, кок 
шагат эрта гын, 

тудым муаш не-
лырак. Лишыл кум-

дыкым терген лекса, 
йолташдан фотожым еҥлан 
ончыктен йодыштса. Лӱдшӧ 
пий але пырыс улак верыш 
шылеш, молгунамсе деч шып 
лиеш. Интернетыш уверым 
пуыза:  телефон номердам 
возен кодыза, пийын але пыры-
сын фотожым пижыктыза. Ты- 
гак листовко-влакым  ямдылы-
за. Ты уверым мыняр шукырак 
еҥ пала, тунар сайрак. 

Пий йоммо годым тыгай йӧн 
полша: тудым пытартыш гана 
ужмо верышке шке тувырдам 
але пийын арвержым пыштен 
кодыза. Палыме пушым шижын, 
туддеке толын кертеш.

– Мӧҥгӧ толмекышт, мом  
шекланыман?

– Ныл йолан йолташда чот 
лӱдмыж дене тендам иканаште  

пален ок керт. Шыман кутырыза, 
ниялткалаш ида вашке, лыпла-
нашыже жапым пуыза. Иканаш- 
те чот ида пукшо!  Кӧ пала, тиде 
кечылаште мом тудо кочкын 
илен. Тидланак кӧра ветеринар-
лан ончыкташ кӱлеш. Иктаж че-
рым конден, капшым сусыртен 
кертын.

– Уремыште еҥын пийжым але 
пырысшым мумеке, кушко увер-
тарыман?

– Нуным лӱдыкшыдымӧ ве- 
рыш вераҥдыман. Йомшо мӧҥ-
гысӧ янлык базым шергал лек-
ман, озажым кычалман. Уверым 
интернетыш лукташ лиеш. Сур-
тыштыда ашнаш кодаш йӧн уке 
гын, уремыш луктын ида колто. 
У озам кычалман але приютыш 
наҥгайыман. 

Катя СЕРГЕЕВА мутланен.
Фотом еш архив 

гыч налме.

Мутер 
 Микрочип – ко- 
ваште йымак шылты- 

ме капсул. Тиде  янлыкын, во- 

льыкын цифровой паспортше. 

Пайдале ой-каҥаш 
📌 Оласе пачерыште иледа 

гын, омса ден окнам эре пе- 
тырыза.
📌 Мӧҥгысӧ янлыкын шӱ- 

яшыже лийшаш. Тушко теле-
фон номердам возыза.
📌 Йолташдам палыдыме 

верыште шала ида колто. Пе-
ленда пеҥгыдын кучыза. 
📌 «Шого!», «Мый декем!» 

командым туныктыза. Са- 
йын тренироватлыме пий 
озаж деке пӧртылеш. 
📌 У йӧн-влакым: микрочип 

ден GPS-трекерым – кучылтса. 

Школыш ужатаШколыш ужата
Мемнан Милка лӱман пырысна  

уло (снимкыште). Тудо кум тӱсан, 
кужу пунан, мотор, ныжылге да  ушан.  
Мый тудым пеш  йӧратем. Эре кок- 
тын модына. Школыш кайымем окна 
воктене ончен шинча, вара тушанак  
мален колта. Шольымын модышыж 
дене модаш кумылан. Милка шке  

пашажымат шукта: колям куча, но  
вигак ок коч – шер теммеш модеш.  
Милкам чылан чаманена, а тудо ку- 
анен ила.

Рада АЛЕКСЕЕВА.
Волжский, Пӧтъял школ пеленысе 

Йоча усталык пӧрт.
Фотом еш архив гыч налме. 

Шыже – телылан ямдылалтме 
жап. Чыла пачасаскам поген нал-
ман, пӧртым шокшемдыман, пум 
ямдылыман. Ялысе еҥлан пу – тиде 
илыш: пӧртым ырыктет, мончаш ол-
тет, кочкаш шолтет да молат. 

Меат еш дене пум ямдылышна. 
Ачам пушеҥгылам руэн, чодыра 
гыч конден, пӱчкеден. Вара, пырля 
шелыштын, кече логалме вереш 
кошкаш оптышна (снимкыште). 
«Свежа пушеҥгыште вӱдыжгӧ шу- 
ко уло. Садлан кӧра пу начарын  
йӱла да шагал шокшым пуа», – 
умылтарыш ачам.  Тиде ушан ойым 
мыят шарнен кодым. 

Саша ВАСИЛЬЕВ.
Волжский, Пӧтъял школ пеленысе 

Йоча усталык пӧрт.
Фотом еш архив гыч налме.

Закупаем

ЛИПОВЫЙ МЁД
250 руб. за кг

Минимальный объем 
400 кг

Сами приезжаем,
тара на обмен, деньги сразу.

Тел. 8-965-356-57-14

Р
ек

ла
м

а.

Цена на дату публикации

Метаграмме 

Пу – илышПу – илыш

Куанен шарнемКуанен шарнем
Кеҥеж канышем пайдалын эр-

таренам. Ты пагытыште ялыште 
паша шуко. Кертмем семын авам-
лан полышкаленам. Яра жапыште 
скрипке дене шоктенам, книгам лу-
дынам. Мыланем Том Сойер нерген 
книга пеш келшен. Йошкар-Олаш-
ке кресавам деке унала миенам. 
Тудо рӱдӧ паркыште тӱрлӧ аттрак-
ционышко пуртен. Кинотеатрыште 
у фильмым онченам. 

Мыланем утларакше еш дене 
жапым эртараш келшен. Шокшо 
кеҥеж кечын пырля йӱштылаш 
коштынна. Тений мый ияш туне-
мынам. Тидланже пеш куаненам. 
Каникул  гоч шуко вийым погенам. 
Ынде шокшым кергалтен тунемаш 
тӱҥалынам.

Алёна АЛЕКСАНДРОВА.
Таня АЛЕКСЕЕВАН сӱретше. 

2-шо номеран Морко школ.

Ольга ковамОльга ковам
Ковам Ольга Григорьевна Ка-

питонова (снимкыште) 1939 ий 
19 мартыште Килемар район 
Красный Мост посёлкышто 
шочын. Изиж годымак аваже 
Ольгам коваж ден кочажлан ко-
ден каен. Ӱдыр изинекак паша-
лан тунемын. Коваже да кочаж  
дене пырля колхоз пашашке 
коштын. Тунам пашадар олмеш 
200 грамм ложашым пуэныт. 

Кандаш ияш Ольга Шернур 
район Изи Торешкӱвар шко-
лыш тунемаш каен. Вара Лажъял  
шымияш школышто шинчыма- 
шым поген. Школ деч вара ко-
вам  тӱрлӧ пашам шуктен. Кочам 
дене ныл эргым ончен куштеныт. 
Нунын  10 уныкашт да кум кугезе 
уныкашт улына. 

Мый ковамым пеш йӧра-
тем да тудын дене кугешнем. 
Яра жапем улмо годым ковам 
деке миен толаш  тыршем, тӱр-

лӧ сомылым ышташ полшем. 
Тек ковам таза да кужу ӱмыран 
лиеш. Эртыше пайрем – Илал-
ше-влакын тӱнямбал кечышт – 
дене саламлем.

Алиса ВОЛКОВА.
Шернур, Лажъял.

Фотом еш архив гыч налме. 

Мый пеледыш гай улам,
Кечыгут чоҥештылам.

Ик буквам тый вашталтет –
Мунчем муным тыланет. (Лыве – чыве).

А ну-ка, шотлыза! 

Конкурсым иктешлена 

Сӱретым чиялтыза 

Рекламе.

16+

6+

18+

12+

16+

6+

12+

12+

6+

12+

6+

0+

18+

12+

Ӱдырлан олмапу марте 
миен шуаш полшыза 

«Сад-пакча ден «Сад-пакча ден 
чодыран сийышт»чодыран сийышт»
Тений сад-пакчанат, чодыранат сийышт 

пеш поян лийын. Кугыеҥ-влаклан йоча-ша-
мыч тӱрлӧ пакчасаскам ончен кушташ да 
поген налаш полшеныт. Чодырашке поҥ-
гым, емыж-саскам погаш коштыныт. Чыла 
тидым, фотош войзен, газет редакцийышке 
колтеныт да конкурсышко ушненыт. Кон-
курсын условийже почеш, эн шуко лайкым 
погышо сеҥышыш лектын. Тидлан тӱрлӧ 
йӧн темлалтын. Нунын дене пайдаланен, 
Параньга район Матародо гыч Павел Михе-
ев ден Ульяна Васнецова сеҥыше лийыныт. 
Шокшын саламлена да пӧлеклан редакци- 
йышке вучена.

2026 ий 2 октябрь
8


